
VITORIA-GASTEIZKO UDALA
UDALBATZAREN IDAZKARITZA NAGUSIA

Hutsen zuzenketa iragarki honetan: 1725/2025 iragarkian, 2025eko ekainaren 13ko ALHAOn (66. zk.)
argitaratuan. Iragarki horren bidez behin betiko onespena ematen zaio Vitoria-Gasteizko Garbi-
gune sarearen eta Reutilizagune autokonponketa-zentroaren funtzionamendurako araudiari

Argitalpen horretan ez zen sartu araudiaren testu 0soa, eta, beraz, berriro argitaratzen da.

Behin betiko onespena ematea Vitoria-Gasteizko Garbigune sarearen eta Reutilizagune auto-
konponketa-zentroaren funtzionamendurako araudiari.

Vitoria-Gasteizko udalbatzak 2025eko otsailaren 21eko ohiko bilkuran eman zion hasierako
onespena Garbigune sarearen eta Reutilizagune autokonponketa-zentroaren funtzionamen-
durako araudiari.

Hasierako onespenaren iragarkia 2025eko martxoaren 14ko ALHAOn argitaratu zen.

Maiatzaren 2an amaitu zen jendaurreko 30 eguneko informazio-aldia (Toki Araubidearen
Oinarrien Legearen 49 c artikuluan ezarria), eta ez da erreklamaziorik aurkeztu. Horrenbestez,
erabakia behin betiko bihurtu da.

Erabakia administrazio orokorrari eta Euskal Autonomia Erkidegoko administrazioari jakinarazi
zaie, eta ezarritako epean ez dute inolako errekerimendurik egin. Beraz, ALHAOn argitaratu behar da
indarrean jar dadin, Toki Araubidearen Oinarriak arautzen dituen 7/1985 Legearen 70.2 artikuluak
ezarritakoaren ildotik.

Vitoria-Gasteizen, 2025eko ekainaren 27an

Eranskina: Araudiaren testua

GASTEIZKO GARBIGUNE SAREAREN ETA REUTILIZAGUNE AUTOKONPONKETA-
ZENTROAREN FUNTZIONAMENDURAKO ARAUDIA

ZIOEN ADIERAZPENA

Toki Araubidearen QOinarriak arautzen dituen 7/1985 Legearen 25-2 b) artikuluak ezartzen
duenez, Udalerriak gai hauetako eskumenak beteko ditu beti, Estatuko eta autonomia
erkidegoetako legedian ezarritako moduan, besteak beste, hiri-ingurumenaren arloan, eta
bereziki parke eta lorategi publikoei, hiri-hondakin solidoen kudeaketari eta hiriguneetako
kutsadura akustikoaren, argi-kutsaduraren eta atmosfera-kutsaduraren aurkako babesari
dagozkienak.

Bestalde, Euskadiko Toki Erakundeei buruzko apirilaren 7ko 2/2016 Legearen 17.
artikuluak udalerriei esleitzen die udal-hondakinak edo hiri-hondakin solidoak bildu eta
tratatzeko zerbitzuak antolatu, kudeatu, eman eta kontrolatzeko eskumena, baita hiri-
hondakin gutxiago sortzeko plangintza, programazioa eta diziplina ezartzeko eskumena
ere.

Era berean, Hondakinak eta Lurzoru Kutsatuak arautu eta Ekonomia Zirkularra bultzatzeko
apirilaren 8ko 7/2022 Legeak 12.5 Artikuluan ezartzen duenez, toki-erakundeei dagokie,
nahitaezko zerbitzu gisa, beren lurralde-eremu osoan, etxeko hondakinak biltzea,
garraiatzea eta tratatzea, dagozkien ordenantzek ezartzen duten moduan. Horretarako,
bilketa-sare nahikoa eduki beharko da. Sare horretan garbiguneak edo, bestela, toki-
entitateak hondakinak doan erretira ditzaten erabakitako bestelako entrega-puntuak
egongo dira. Orobat, merkataritzako hondakin arriskugabeak kudeatzeko ahalmena
dagokie, bakoitzaren ordenantzan xedatutakoaren arabera.

Hori betetzeko, Gasteizko Udalak bi garbigune ditu, hiri-hondakinak eta merkataritzako
hondakin bereziak biltzeko zerbitzua ematearren.

Gainera, 7/2022 Legeak ezartzen duen hondakinen hierarkia aplikatzeko, Reutilizagune
izeneko zerbitzua sortu da, objektuen berrerabilpena errazteko eta haien bizitza
baliagarria luzatzeko, bota beharreko hondakin bihur ez daitezen berehala.

Bestalde, hondakinak zuzenean kudeatu daitezke, edo toki-araubideari buruzko legedian
aurreikusitako beste edozein kudeaketa-moduren bidez, eta Gasteizko Udalak zeharkako
kudeaketaren alde egin du.

Beraz, Udal honen erantzukizuna da garbiguneak eta Reutilizagune zerbitzua behar bezala
kudeatzea, jendeari arreta egokia ematen zaiola eta erabiltzaileek utzitako hondakinak
segurtasun-baldintzetan eta hondakinen arloan indarrean dagoen legedia betez jasotzen
eta tratatzen direla ziurtatuz.

Xede horretarako onartuko da zerbitzuaren araudi hau, zeinak gutxienez zerbitzuaren
modalitateak, zerbitzuaren egoera, finantzaketa eta erabiltzaileen eskubide eta
betebeharrak arautu behar baititu, Euskadiko Toki Erakundeei buruzko apirilaren 7ko
2/2016 Legearen 93. artikuluan aurreikusten den bezala. Araudi berriak indarrean
dagoena —Garbigunea edo Ordezko Hondakin Biltegia Ustiatu eta Kudeatzeko Araudia—
ordeztuko du, 2002ko ekainaren 2an onartu zena.

Toki erakundeek erregelamenduak egiteko duten ahalaz baliatzean, Administrazio
Publikoen Administrazio Prozedura Erkidearen urriaren leko 39/2015 Legearen 129.
artikuluan jasota dauden erregulazio onaren printzipioak hartzen ditu aintzat Gasteizko
Udalak.

Horrela, bada, erregelamendu honek premia, efikazia eta efizientzia printzipioak betetzen
ditu, interes orokorrari erantzuten baitio eta tresna egokia baita aipatutako lege-aginduak
betetzeko eta baliabide publikoak zentzuz erabiltzeko.

Proportzionaltasun printzipioa ere betetzen du, eman beharreko zerbitzuak arautzeko
ezinbestekoa den erregulazioa jasotzen baitu.

Segurtasun juridikoaren printzipioaren arabera, erregelamendua udal-eskumenen
esparruan ematen da, eta araudi propioa ematen die araututako zerbitzuen erabiltzaileei.

Gardentasun-printzipioaren ildotik, araudia lantzeko prozeduran parte hartzeko aukera
eman zaie herritarrei, urriaren leko 39/2015 Legearen 133. artikuluan arau izaerako
xedapenak izapidetzeko aurreikusitako bidetik; zehazki, kontsulta publikoaren tramitea,
Gasteizko Udalaren webgunearen bitartez.

Azkenik, hizkuntzaren erabilera ez-sexistarako gomendioei jarraitzen die, Emakumeen eta
gizonen berdintasunerako eta emakumeen aurkako indarkeria matxistarik gabe bizitzeko
Legearen testu bategina onartzen duen martxoaren 16ko 1/2023 Legegintzako Dekretua
aintzat hartuz.

ATARIKO TITULUA
1. artikulua. Xedea eta aplikazio-eremua.

1. Araudi honen xedea da garbiguneen sarean eta Reutilizagune autokonponketa-zentroan
etxeko, merkataritzako eta ostalaritzako hondakinak, ondasunak eta materialak jaso,
metatu eta entregatzeko baldintzak eta ezaugarriak arautzea, erabiltzaileak eta onar
daitezkeen hondakinak mugatuz.

Aldi berean, diziplina-erregimenerako arauak ematen dira, eta arau-hausteak eta
erabiltzaileei ezar dakizkiekeen zehapenak zehazten.

2. Gasteizko Udalak kudeatzen dituen garbiguneei eta Berrerabilgune autokonponketa-
zentroari aplikatuko zaie.

Zerbitzu horiek sarean funtzionatzen dute, eta horien bidez, Gasteizko udalerrian
berrerabilera areagotu, hondakinen sorrera murriztu eta birziklatze-tasak handitu nahi
dira.

Gaur egun, honako baliabide hauek osatzen dute sarea:
e Oto hiribideko 44.eko garbigunea.
o Gardelegiko zabortegiko sarreran dagoen garbigunea.
e Berrerabilgune autokonponketa-zentroa.

Sare hori zabalduko balitz, zentro berriei ere aplikatuko litzaieke araudia.

2. artikulua. Zerbitzuaren xedea.

1. Garbigunea udal-instalazio itxi eta zaindua da, Gasteizko udalerriko etxeetan eta hiri-
eremu ez-industrialean kokatutako jarduera ekonomiko batzuetan sortutako hondakinak
eta materialak jasotzeko eta aldi batez biltegiratzeko. Helburua herritarrei laguntza

ematea da, horiek borondatez uzteko leku bat eskainiz, gaikako bilketari begira.

2. Bestalde, Reutilizagune zerbitzuaren helburua da kontserbazio-egoera onean dauden
objektu eta ondasunei bigarren bizitza ematea.

Horretarako, batetik espazio fisiko bat eta bestetik espazio birtual bat eskaintzen dira, non
herritarrek objektu eta ondasun horiek utzi, aztertu eta jaso ahal izango dituzten, haien
bizitza baliagarria luzatzeko eta, horrela, hondakinen sorrera eta baliabide naturalen
kontsumoa murrizteko.

Autokonponketa lagunduaren zerbitzuaren bidez, herritarrei tresnez eta langile kualifikatuz
hornitutako espazio bat eskaini nahi zaie, erabiltzaileei zentrora ekartzen dituzten objektu
hondatuak konpontzen Ilaguntzeko eta horren inguruan aholkatzeko, eta, horrela,
konponketaren kultura sustatzeko.

3. artikulua. Erregimen juridikoa.

Euskadiko Toki Erakundeei buruzko apirilaren 7ko 2/2016 Legean xedatutakoa betetzeko
onesten da araudi hau, etxeetan eta merkataritzan sortutako hondakin bereziak tratatzeko
zerbitzu publikoa emateari dagokionez, arlo horretan indarrean dagoen araudiarekin bat
etorriz, Hondakinak eta Lurzoru Kutsatuak arautu eta Ekonomia Zirkularra bultzatzeko
apirilaren 8ko 7/2022 Legearekin, zehazki.

Zerbitzu publiko hori zeharka kudeatzen da, kontratu bidez, udal-zerbitzu teknikoen
zuzendaritza teknikoaren pean.

4. artikulua. Doakotasuna.
Hiri- eta merkataritza-hondakinak biltzeko zerbitzua, araudi honen xedea dena, doan
emango zaie erabiltzaileei, garbiguneen sarearen bidez.

I. titulua. Garbiguneko zerbitzua ematea.
5. artikulua. Garbigunearen erabiltzaileak.

1. Instalazioak leku hauetako hondakinak onartuko ditu:
- Etxeguneak.
- Enpresa txiki eta ertainak.
- Dendak.
- Bulegoak.
- Ostalaritza.
- Udal-instalazio eta -zerbitzuak.
- Nekazaritza-ustiapenak.

Erabiltzaile guztiek Gasteizko udalerrian izan behar dute bizilekua, eta, hala badagokio,
zaborrak bildu eta suntsitzeagatiko tasa ordaindu behar dute.

2. Hondakin-sortzaile hauek ezingo dute hondakinik utzi garbigunean:

- Hondakinak biltzen dituzten enpresak, ematen dituzten zerbitzuak beren
emakiden ondorio badira, Gasteizko Udalaren titulartasuneko hondakinak
garraiatzen dituztenak izan ezik.

- Hondakin arriskutsuak biltzen dituzten kudeaketa-enpresak eta/edo garraiolariak.

- Etxekoak ez diren hondakin ez-arriskutsuak biltzen dituzten kudeaketa-enpresak

eta/edo garraiolariak.

- Oro har, industriak eta zabor-tasa ordaintzetik salbuetsita dauden enpresak.

6. artikulua. Jendaurreko ordutegia.

Garbiguneen zerbitzua emateko kontratuan ezarritakoa izango da.

Indarrean dagoen kontratuaren arabera, garbiguneetako instalazioak ordu hauetan egongo
dira irekita:

1. Oto hiribideko garbigunea:
- Astelehenetik larunbatera, 08:00-20:00.
- Igande eta jaiegunetan, 09:00-15:00.

2. Gardelegiko garbigunea:
- Astelehenetik ostiralera, 10:00-14:30 eta 17:30-21:00.
- Igande eta jaiegunetan, itxita.

Ordutegi hori aldatzea izango da, instalazio bakoitzaren ezaugarriak eta beharrak kontuan
hartuz, dagokion kontratuan ezarritakoaren arabera.

7. artikulua. Onar daitezkeen hondakinak.
Honako hondakin hauek onar daitezke garbigunean:

1. Etxeko hondakin arriskutsuak eta antzekoak.

Oro har, hondakin mota hauek onartuko dira, betiere ezarritako gehieneko kopuruak
errespetatzen badira. Beste hondakin mota bat entregatu nahi bada edo onartutako
gehieneko kopurua gainditzen bada, berariazko eskabide bat aurkeztu beharko da, araudi
honen 9. artikuluan xedatutakoaren arabera.

Hondakin mota Asteko onartutako
gehieneko kopurua
Bateriak (beruna) 2 ale
Gailu elektriko eta elektronikoetatik datozen bateriak Mugarik gabe
Botoi-pilak, alkalinoak eta grafitozkoak, tamaina 2 kg
desberdinekoak
Fluoreszenteak eta bonbillak 20 ale
Motor-olio erabiliak 30 litro
Landare-olioak 30 litro
Etxetresna elektriko handiak (hozkailuak, labeak,
S 5 ale
garbigailuak, etab.)
Etxetresna elektriko txikiak eta ertainak (mikrouhin- 5 ale
labeak, telebistak, irabiagailuak, etab.)
Etxeko produktu arriskutsuen ontziak (garbiketa- 10 ale
produktuak, etab.)
Etxeko hondakin arriskutsuak (garbiketa-produktuak, 10 i
itro
etab.)
Aerosol-ontzi hutsak 10 ale
Oraindik produktua duten aerosolak 8 ale
Erradiografiak 10 ale
Tinta-kartutxoak eta inprimatze-tonerrak 20 ale
Hondakin informatikoak (ordenagailuak, teklatuak...) 15 ale
Pintura-ontzi hutsak 10 ale
Pinturak, bernizak, disolbatzaile halogenatuak eta
50 kg
ez-halogenatuak, etab.
Nekazaritzako eta abeltzaintzako produktuen ontziak 10 ale
Iraungita dauden edo erabiltzen ez diren produktu .
. o 5 litro
fitosanitarioak
Amiantoa duten materialak, obra txikietatik sortuak |Kantitate txikiak (gehienez
1/2 m? edo 50 kg)

2. Etxeko hondakin berezi ez-arriskutsuak eta parekagarriak.

Hondakin mota Asteko onartutako
gehieneko kopurua
Papera eta kartoia 1m?
Pneumatikoak (1,20 m baino gutxiagoko diametroa) 4 ale
CD eta DVDak Mugarik gabe
Paletak 5 ale
Zura (altzariez bestelakoa) 1m?
Altzariak 6 ale (gehienez 3 m?)
Metalak Mugarik gabe
Ehunak: erabilitako arropa, ehunak eta oinetakoak Mugarik gabe
Etxeko ontzi arinak Mugarik gabe
Plastikoak eta enbalajea 1m?
Koltxoiak 6 ale
Konponketa txikietako obra-hondakinak 8 obra-zaku (gehienez 400
kg) egunean
Lorezaintza- eta inausketa-hondarrak 2m?
Beirazko ontziak Mugarik gabe
Beira laua, kristala, etab. 6 leiho, edo baliokidea

Obretako hondakinak (konponketa txikiak) frakzio hauetan bereiziko dira:

a) Harri-hondakinak: adreiluak, hormigoia, baldosak, zeramika, igeltsuak etab.
b) Zur-hondakinak.
c) Beira laua.

8. artikulua. Onartu ezin diren hondakinak.
Garbiguneetan ez dira onartuko:

Onartutako hondakinen zerrendan ez dauden hondakinak.

Enpresetatik ekarritako hondakin arriskutsuak.

Sendagaien hondakinak.

Hondakin erradioaktiboak.

Hondakin biosanitarioak.

Animalia hilak.

Hondakin arriskutsuak, egoera txarrean dauden ontzietan eta identifikatu gabe

entregatuak.

Material leherkorrak.

e Bereizi gabeko hondakinak.

o Identifikatu gabeko hondakin likido edo oretsuak, edo estankoa ez den edo
hondatuta zein egoera txarrean dagoen ontzi baten barruan daudenak.

e Deskargatzeko unean, pertsonei, ondasun materialei edo ingurumenari arriskuren
bat ekar diezaioketen edo garbigunearen antolamenduari arazo garrantzitsuak sor
diezazkioketen hondakinak.

e Amiantodun hondakinak, egokitu gabeak.

Amiantoa duten materialak behar bezala enbalatuta aurkeztu beharko dira, lodiera egokia
duen plastikozko xafla bat baliatuz —normalean 400 galgako polietilenoa—, behar bezala
estaliak, materiala edo haren ezein zati agerian ez uzteko moduan.

Udal-zerbitzu teknikoek aldez aurretik baimendu beharko dute amiantoa duen materiala
instalazioan entregatzea, hurrengo artikuluko prozeduraren arabera.

9. artikulua. Berariazko baimenak.

Berariazko baimena beharko da hondakin hauetarako:
e 7. artikuluan hondakin onargarri gisa jasota ez dauden hondakinak.
e Onar daitekeen gehieneko kantitatea gainditzen duten hondakinak.
e Amiantoa duten hondakinak.

Horretarako, eskabide bat aurkeztu beharko da, honako hauek adieraziz:
o Eskatzailearen izen-abizenak.
e Harremanetarako telefonoa.
¢ Entregatu nahi den hondakin mota.
e Gutxi gorabeherako kantitatea eta hondakinaren jatorria.

Administrazio Publikoen Administrazio Prozedura Erkidearen urriaren 1leko 39/2015 Legean
—edo hura ordezten duen araudian— ezarritako moduetako edozein baliatuz aurkeztu
ahalko da eskabidea. Helbide elektroniko bat ere sortu da eskabideak aurkezteko:
garbigunes@vitoria-gasteiz.org.

Eskaera egin eta gehienez ere hilabeteko epean eman edo ukatuko da baimena.
10. artikulua. Sarbidearen kontrola.

Garbiguneko kontrol-langileek kontrolatuko dute erabiltzaileen sarbidea eta instalazioaren
erabilera, eta araudi hau betetzen dela zainduko dute.

11. artikulua. Hondakinak entregatzeko baldintzak.

1. Hondakinak entregatu aurretik, kontrol-langileek erabiltzailea identifikatu beharko dute.
Horretarako, Udalaren Herritar Txartela aurkeztu beharko da; halakorik izan ezean,
erabiltzaileek honako informazio hau eman beharko dute:

1.1 Norberaren hondakinak entregatzen dituzten pertsona fisikoen kasuan:
+ Izena eta bi deitura.
* NANa edo identifikazio-agiri baliokidea
* Bota beharreko hondakin mota eta kantitatea.

1.2 Hondakin propioak edo erabiltzaile onartuak diren hirugarrenenak entregatzen dituzten
jarduera ekonomikoen kasuan, informazio hau eman beharko da:

* Enpresaren izena eta jarduera.

« IFK/IFZ edo identifikazio-agiri baliokidea

* Motordun ibilgailua erabiliz gero, Ibilgailuaren matrikula.

+ Hondakinaren jatorria, mota eta kantitatea.

Jarduera ekonomikoetatik datozen hondakin hauek baino ez dira onartuko, betiere
onartutako gehieneko kopuruak errespetatuz:

- Tamaina handiko hondakinak (altzariak, etxeko hondakinekin pareka
daitezkeenak).

- Tresna elektriko eta elektronikoen hondakinak.

- Eraikuntza- eta eraisketa-hondakinak.

- Papera eta kartoia.

- Hirikoekin pareka daitezkeen ontziak (ez-arriskutsuak).

- Inausketa eta lorezaintza.

2. Erabiltzaileek daramatzaten hondakinak begiz ikuska ditzaten utzi beharko diete
kontrol-langileei haiek utzi aurretik, eta eskatutako informazioa eman beharko diete.

3. Pertsona fisikoek Oto hiribideko garbigunean edo Gardelegiko garbigunean entregatu
ahalko dituzte hondakinak; gainerakoek, berriz, Gardelegiko garbigunean baino ez.

12. artikulua. Erabiltzaileen betebeharrak eta erantzukizunak.

Araudi honetan jasotako betebeharrez gain, zerbitzuaren erabiltzaileek betebehar hauek
dituzte:
1. Hondakinak bereizita entregatzea.
2. Hondakinak instalazioan ez barreiatzeko moduan entregatu eta uztea.
3. Hondakin arriskutsu likido edo oretsuen kasuan, ondo identifikatuta egon beharko
dute eta kontserbazio-egoera onean dagoen ontzi itxi batean aurkeztu beharko dira.
4. Beren ezaugarriengatik edo arriskugarritasunagatik hondakinak formatu espezifiko
batean entregatu behar badira, garbiguneko arduradunaren argibideei jarraituko
zaie.
5. Hondakinak uztean, instalazioaren arduradunaren jarraibideak betetzea.
6. Behar bezala eta abiadura egokian zirkulatzea, eta sarbideak libre uztea.
7. Instalazioan sortutako kalteak garbitu edo konpontzea.
8. Ekipo informatikoak eta CDak utzi aurretik, erabiltzaileak horietan dauden datuak
ezabatu beharko ditu. Gasteizko Udala ez da ekipo edo euskarri informatikoetan
dagoen edukiaren erantzule izango.
Zerbitzuaren erabiltzaileari aurreko betebeharrak ez betetzearen ondoriozko
erantzukizunak eskatu ahalko zaizkio.

Debekatuta dago hondakinak garbiguneko sarreran uztea.

II. titulua. Reutilizagune autokonponketa-zentroaren zerbitzua ematea
13. artikulua. Reutilizagune autokonponketa-zentroaren erabiltzaileak.

Gasteizko udalerrian egoitza duten herritarrek, elkarteek, saltokiek eta ETEek erabili
ahalko dute Reutilizagune autokonponketa-zentroa.

14. artikulua. Jendaurreko ordutegia.

Reutilizagune autokonponketa-zentroaren zerbitzua emateko kontratuan ezarritakoa
izango da.

Indarrean dagoen kontratuaren arabera, irekitzeko ordutegi hau izango du instalazioak:
- Astelehenetik larunbatera, 10:00-14:00 eta 17:00-20:00.
- Igande eta jaiegunetan, itxita.

Ordutegi hori aldatzea izango da, instalazioaren ezaugarriak eta beharrak kontuan hartuz,
dagokion kontratuan ezarritakoaren arabera.

15. artikulua. Reutilizagune autokonponketa-zentroaren instalazioa.

Reutilizagune zentroak zerbitzu hauek eskaintzen ditu bertan:
e Jendeari arreta emateko zerbitzua eta berrerabiltzeko eskaintzen diren
objektuen erakusketa.
e Biltegi- eta lantegi-zerbitzua, eta konponketarekin lotutako prestakuntza.

Aurreko zerbitzuez gain, honako zerbitzu hauek ere eskaintzen dira web orriaren bidez:
e Reutilizaguneren instalazioan erabilgarri dauden objektuak kontsultatzea eta
erreserbatzea.

16. artikulua. Berrerabiltzekoak diren objektuak entregatu eta jasotzea.

1. Berrerabiltzeko balio duten objektuak instalazio hauetako edozeinetan entregatu ahalko
dira:

e Reutilizagune autokonponketa-zentroa.

e Oto hiribideko garbigunea.

e Gardelegiko garbigunea (zabortegiko sarrera).

2. Objektu bat entregatu nahi duten erabiltzaileek zerbitzuaren datu-basean erregistratu
beharko dute; horretarako, Udalaren Herritar Txartela aurkeztu beharko dute. Halakorik
izan ezean, nahitaezkoa izango da NANa edo identifikazio-agiri baliokidea aurkeztea, eta
datu hauek erregistratuko dira:
- Izen-abizenak, harremanetarako telefonoa eta helbidea, objektuaren kodearekin
eta entrega-datarekin lotzeko.

3. Objektu bat jaso nahi duten erabiltzaileek Udalaren Herritar Txartelaren bitartez
erregistratu beharko dute. Txartelaren zenbakia jasotako objektuen kodeekin eta jasotze-
datarekin batera erregistratuko da.

17. artikulua. Objektuen ikuskapena, onarpena eta katalogazioa.
Reutilizagune zerbitzuak entregatutako gauzen egoera eta funtzionamendua ikuskatuko
ditu, eta berriz erabili ezin direnak baztertu eta kudeatuko. Baztertutako gaiak

garbiguneetara eramango dira, egoki sailkatu eta kudeatzeko.

Entregatzen direnean objektuak berrerabiltzea eragotz dezakeen alderdiren bat
hautemanez gero, erabiltzaileari haiek berreskuratzeko aukera emango zaio.

18. artikulua. Entregatutako objektuak gordetzeko epea.

Objektuak 30 egun naturalez egon ahalko dira instalazioan, gehienez ere, baina zerbitzuko
langileek epea luzatzea erabaki dezakete, behar adina leku izanez gero.

Denbora hori igarota, eta lekurik ez badago, objektuak hondakin gisa kudeatu beharko
dira. Hondakinen kudeatzaileari bidali aurretik, zerbitzuak produktua zatikatuko du,
konponketa-zerbitzuan ordezko piezen eskaria antzemanez gero.

19. artikulua. Jasotako objektuak katalogatzea eta erakustea.

Objektu guztiak zerbitzuaren datu-basean katalogatuko dira. Objektua instalazioan
gordetzeko epea hura katalogatzen den egunetik hasiko da zenbatzen.

Katalogatu ondoren, instalazioan jarriko dira ikusgai. Katalogazio-datatik bost egun
balioduneko epean erabilgarri jarraitzen badu, Reutilizagune zerbitzuak udalaren
webgunean jarriko du objektua ikusgai.

20. artikulua. Objektuak jasotzea.

1. Instalazioan bi objektu mota jarriko dira ikusgai: ekarpen finalista baten mende
daudenak eta ekarpen finalista baten mende ez daudenak.

2. Lehenengoen kasuan, Udalak ekarpenaren zenbatekoa ezarriko du. Zenbateko hori
udal-zerbitzu teknikoek zehaztuko dute, objektuaren salmenta-prezioa, antzinatasuna eta
kontserbazio-egoera kontuan hartuta. Reutilizagune zerbitzuaren instalazioan zein
webgunean kontsultatu ahalko dira zenbateko horiek.

Objektua Reutilizaguneren instalazioan dagoen lehen 14 egun naturaletan, ekarpen
finalista hori egin beharko da objektua hartu ahal izateko.

3. Ekarpena kreditu- edo zordunketa-txartelaren bidez egingo da.

4. Ekarpen finalista hori garapenerako lankidetza-proiektu baterako edo beste helburu
solidario baterako erabiliko da. Aldez aurretik, onetsi dituen deialdietan dirulaguntza
eskatu duten proiektuen multzo bat hautatuko du Gasteizko Udalak. Objektua entregatzen
duen pertsonak ekarpena zein proiektutara bideratu aukeratuko du, hautatutako
proiektuen artean. Reutilizagune zerbitzuan eta garbiguneetan hautatutako proiektuei
buruzko informazioa izango da.

5. Ekarpenetatik datozen zenbatekoak zuzenean sartuko dira hautatutako proiektua
bideratzen duen erakundearen banku-kontuan.

6. Ekarpena egitean, Reutilizagune zerbitzuak irabazi-asmorik gabeko entitatearekin
harremanetan jartzeko datuak emango ditu, entitateak, kasua bada, dagokion ziurtagiri
fiskala eman dezan, kenkaria aplikatu ahal izateko pertsona fisikoen errentaren gaineko
zergaren aitorpenean edo sozietateen gaineko zergan.

7. Berrerabilpen-zerbitzua irabazi-asmorik gabe ematen denez, erabiltzaileek jasotako
artikuluek ez dute bermerik, eta ez da egindako ekarpena itzultzerik izango. Hori dela eta,
erabiltzaileek zuzenean frogatu ahalko dute objektuen funtzionamendu egokia, jaso
aurretik.

8. Objektuak biltzeko ezarritako baldintzak aldatu edo egokitu ahalko ditu Udalak,
berariazko kanpainak egiteari begira, zerbitzuaren funtzionamendua haien helburura
egokitzeko. Aldaketa horiek beti egongo dira lotuta berrerabilpena bultzatzearekin,
herritarrek  objektuak entregatu ditzaten sustatzearekin eta kontsumo-eredu
arduratsuagoa eta ingurumen-aztarna txikiagoa duena sustatzearekin. Kanpainei lotutako
aldaketa guztiak lokalean bertan eta Reutilizagune zerbitzuaren webgunean iragarriko dira.

21. artikulua. Objektuak jasotzeko mugak.

1. Muga hauek ezartzen dira erabiltzaile bakoitzak hilean gehienez jaso ditzakeen
objektuetarako:

e 3 objektu, ekarpen finalistaren mende ez badaude.

e 5 objektu, ekarpen finalistaren mende badaude.

e 5 liburu.

2. Irabazi-asmorik gabeko elkarteen, gizarte-zerbitzuei Ilotutako entitateen edo
hezkuntzaren zein kulturaren alorreko entitateen kasuan, handitu egin daiteke jaso
daitezkeen artikuluen muga. Handitze horiek aztertu egin beharko dira, eta udal-zerbitzu
teknikoek aldez aurretik aldeko txostena egin beharko dute.

Administrazio Publikoen Administrazio Prozedura Erkidearen urriaren 1eko 39/2015 Legean
—edo hura ordezten duen araudian— ezarritako moduetako edozein baliatuz aurkeztu
ahalko dira eskabideak. Helbide elektroniko bat ere sortu da eskabideak aurkezteko:
garbigunes@vitoria-gasteiz.org.

22, artikulua. Objektuak erreserbatzea.

1. Ekarpen finalista bati lotutako artikuluen kasuan, erreserba-eskabidea Reutilizagune
zerbitzuarekin zuzenean harremanetan jarriz egin beharko da, aurrez aurre edo
zerbitzuaren webgunearen bidez. Objektua eskuragarri dagoela egiaztatu ondoren, hura
hartzen den unean egin beharko da ekarpena.

2. Gainerako artikuluen kasuan, erreserba aurrez aurre edo webgunearen bidez egin
ahalko da.

Bi kasuetan, Reutilizaguneko langileek berretsi beharko dute erreserba, aldez aurreko
erreserbarik ez dagoela egiaztatu ondoren, eta langile horiek web-plataforman islatu
beharko dute, jendeak horren berri izan dezan. Web-plataformaren kasuan, erabiltzaileek
berek egin ahalko dute erreserba, horretarako emango zaien formularioaren bidez.

Erreserbak 48 ordu iraungo du gehienez, eta pertsona berak ezin izango du berritu.
Objektua epe horretan jaso beharko da.

23. artikulua. Autokonponketarako laguntza-zerbitzua, beren objektuak
konpondu nahi dituzten erabiltzaileentzat.

1. Reutilizagune zerbitzuak lantegi txiki hornitu bat du, konponketak eta egokitzapenak
egiteko. Erabiltzaileek espazio hori erabili ahalko dute beren objektuak konpontzeko.
Lantegian monitoreak izango dira, erabiltzaileei konponketetan laguntzeko; orobat,
tresnen erabilerari buruzko informazioa emango dute, istripurik gerta ez dadin.

2. Erabiltzaileek aldez aurretik erreserbatu beharko dute espazioa, telefonoz edo posta
elektronikoz. Saioek ordu eta erdi iraungo dute gehienez. Erabiltzaile berak ezingo du
erreserba bat baino gehiago egin astean.

Gehienez ere 3 pertsonak erabili ahalko dute lantegia aldi berean.

3. Konponketa-zentroaren zerbitzuaren osagarri gisa, artikulu jakin batzuk mantentzeari
eta konpontzeari buruzko gaikako ikastaroak eskainiko ditu zerbitzuak aldizka. Unean
uneko prestakuntza-jardunaldi horiek instalazioan bertan egin ahalko dira, edo
prestakuntza-jarduerarako espazio handiagoa eta ezaugarri hobeak eskaintzen dituen
beste leku osagarriren batean.

24, artikulua. Autokonponketa-lantegia erabiltzeko arauak.

1. Erabiltzaileek berek egingo dituzte autokonponketa-lanak, instalazioetan dauden
espezialisten laguntzarekin. Beraz, gauzak konpontzera eramaten dituzten erabiltzaileek
beren kontura eta arriskupean jardungo dute.

2. Konponketak egiten dituzten erabiltzaileak izango dira konponketa-ekintza horien
ondorioz edo ondoren objektuak izango duen erabileraren ondorioz gerta daitezkeen kalte
material zein pertsonalen erantzule. Autokonpondutako objektuek ez dute inolako udal-
bermerik.

3. Zerbitzuko langileek uko egingo diote objektu jakin batzuk konpontzeari, haien tamaina,
lokalean dagoen espazioa edo konponketaren konplexutasuna edo arriskua kontuan
hartuta.

4. Erabiltzaileak muntatu beharko ditu desmuntatu dituen objektuak, konpongarriak izan
edo ez.

5. Lantegian 3 erabiltzaile badaude, txanda bakoitzean objektu bakarra konponduko da.
Erabiltzaile beraren hurrengo objektua konpontzeko, erabiltzaileak beste txanda bat hartu
beharko du.

25. artikulua. Erabiltzaileen betebeharrak.

Reutilizagune autokonponketa-zentroaren erabiltzaileek honako betebehar hauek izango
dituzte:

- Instalazioak, zerbitzuak eta tresnak zuzen erabili eta zaintzea.

- Eragozpenik edo trabarik ez jartzea gainerako erabiltzaileek instalazioak balia ditzaten.
- Zerbitzuko langileak eta beste erabiltzaile batzuk errespetuz tratatzea.

- Zerbitzuko langileek emandako arauak eta jarraibideak betetzea.

- Haiekin batera adingaberik joaten bada, zerbitzuko arauak betearaztea.

- Instalazioetara animaliekin ez sartzea, gidari-lanak egiten dituztenak izan ezik.

III. titulua. Zehapen-erregimena.
26. artikulua. Arau-hausteak.

1. Arau-hauste administratiboak izango dira araudi honetan ezarritakoa urratzen duten
egiteak eta ez-egiteak. Arau-hausteak astunak, oso astunak eta arinak izan daitezke.

2. Arau-hauste 0so astunak dira:

a) Garbigunean hondakin onartezinak uztea.

b) Edozein motatako hondakinak garbigunearen kanpoaldean eta handik gertu uztea.
c) Zerbitzu publikoaren ohiko funtzionamendua modu larrian eta nabarmenean eragotzi
edo oztopatzea.

d) Ekipo, tresna edo instalazioetan kalte larria eragitea.

e) Beste erabiltzaile batzuei zerbitzuaren erabilera eragoztea.

f) Arau-hauste astun bat egitea, administrazio-bidean urtebeteko epean ebazpen irmo
bidez bi arau-hauste astun edo gehiagorengatik zehatua izan bada.

3. Arau-hauste astunak dira:

a) Garbiguneko instalazioetara kontrol-langileen baimenik gabe sartzea.

b) Era desegokian utzitako hondakinak kentzeari eta garbitzeari uko egitea.

c) Garbiguneko langileek hondakinen izaera, kopuru edo jatorriari buruz eskatutako
informazioa emateko obligazioa ez betetzea, edo datu faltsu edo iruzurtiak eskaintzea.

d) Garbigunearen barruan ibilgailuz zirkulatzea, pertsonentzat, beste ibilgailu batzuentzat
edo instalazioko elementuentzat arriskutsua izan badaiteke.

e) Ikuskatzeko, laginak hartzeko eta gainbegiratzeko lanak betetzeko eragozpenak
jartzea, aktiboki nahiz pasiboki.

f) Instalazioaren segurtasunarekin zerikusia duten alderdietan garbiguneko edo
Reutilizaguneko langileen jarraibideak ez betetzea.

f) Arau-hauste arin bat egitea, administrazio-bidean urtebeteko epean ebazpen irmo bidez
bi arau-hauste arin edo gehiagorengatik zehatua izan bada.

4. Arau-hauste administratibo arinak dira:

a) Hondakinak uztearekin edo instalazioak erabiltzearekin zerikusia duten alderdietan
garbiguneko edo Reutilizaguneko langileen jarraibideak ez betetzea.

b) Hondakinak uztea instalazioaren arduradunaren baimenik gabe.

c) Araudi honetan ezarritakoa urratzen duen edozein egite edo ez-egite, arau-hauste oso
astun edo astun gisa tipifikatuta ez badago.

5. Zerbitzuko langileek arau-hauste astun edo oso astun izan daitezkeen jokabideak
ikusten badituzte, jokabide horiek dituzten erabiltzaileak kautelaz kanporatu ahalko
dituzte.

27. artikulua. Zigorrak.

1. Araudi honetan tipifikatutako arau-hausteak honela zehatuko dira:
a) Arau-hauste oso astunak: 1.501 eurotik 3.000ra bitarteko isuna.
b) Arau-hauste astunak: 751 eurotik 1.500era bitarteko isuna.

c) Arau-hauste arinak: 750 euro bitarteko isuna.

2. Zehapenek behar besteko proportzionaltasuna izan behar dute egitateen
larritasunarekin, eta mailakatu egingo dira, eragindako arriskua edo kaltea, erruduntasun-
maila, intentzionalitatea eta berrerortzea kontuan hartuta.

28. artikulua. Eskumena eta zehapen-prozedura.

Gasteizko Udalak duen zehatzeko ahalmena gauzatzeko, beharrezkoa izango da dagokion
prozedura abiarazi eta izapidetzea, legezko eta arauzko xedapenetan ezarritakoarekin bat
etorriz.

Aurreikusitako zehapenak ezartzeko eskumena indarrean dagoen toki-araubidearen
araudiaren arabera ahalmen hori esleituta duen organoari dagokio.

29. artikulua. Lehengoratzea eta konpontzeko obligazioa.

1. Zehapen-prozeduratik eratortzen diren administrazio-erantzukizunak eskatzearekin
batera, erantzuleei arau-haustearen ondorioz aldatutako egoera lehengoratzeko eska
dakieke, bai eta arau-haustearen ondoriozko kalte-galerak ordaintzeko ere; zehatzeko
ahala dagokion organoak zehaztu eta eskatuko du ordain hori.

2. Kalte-ordainaren zenbatekoa zehazteko prozedura bat etorriko da Administrazio
Publikoen Administrazio Prozedura Erkidearen urriaren leko 39/2015 Legean eta Euskal
Autonomia Erkidegoko Administrazio Publikoen Zehatzeko Ahalmenari buruzko martxoaren
16ko 1/2023 Legean —edo horiek ordezten dituzten araudietan— xedatutakoarekin.

30. artikulua. Datu pertsonalak.

Araudi honen arabera erabiltzaileengandik lortzen diren datuak garbiguneak eta
Reutilizagune autokonponketa-zentroa erabiltzeko bilduko dira, eta honako hauen arabera
tratatuko dira: 3/2018 Lege Organikoa, abenduaren 5ekoa, Datu Pertsonalak Babestekoa
eta Eskubide Digitalak Bermatzekoa; 2016/679 (EB) Erregelamendua, Europako
Parlamentuarena eta Kontseiluarena, 2016ko apirilaren 27koa, Datu pertsonalen
tratamenduari dagokionez pertsona fisikoen babesari eta datu horien zirkulazio askeari
buruzko arauak ezartzen dituena, eta datuen babesari buruz unean-unean aplikatu
beharreko gainerako arauak.

www.araba.eus 2025-02003
L.G.: VI-1/1958 ISSN: 2254-8432 13/14




L]

ARABAKO LURRALDE HISTORIKOAREN ALDIZKARI OFIZIALA

2025eko uztailaren 4a, ostirala ® 75 zk.

Xedapen gehigarri bakarra.

Alkateak ahalmena izango du araudi honetan aldaketak txertatzeko, baldin eta nahitaez
aplikatu beharreko lege-aldaketei badagozkie soilik eta betekizunak aldatzea edo
zenbatekoak edo ehunekoak automatikoki egokitzea badakarte. Hori berariaz jasoko da,
eta aldaketa horien berri berehala emango zaio Udalbatzari, berrets ditzan.

Xedapen indargabetzaile bakarra.

Araudi hau indarrean jartzean, indarrik gabe geratuko da Garbigunea edo Ordezko
Hondakin Biltegia Ustiatu eta Kudeatzeko Araudia.

Orobat, indargabetu egingo dira bertan araututakoaren kontrako diren, horrekin
kontraesanean dauden nahiz bateraezinak diren maila bereko udal-arauak oro.

Azken xedapena. Indarrean jartzea.

Arabako Lurralde Historikoaren Aldizkari Ofizialean argitaratu eta Toki Araubidearen
Oinarriak arautzen dituen apirilaren 18ko 7/1985 Legearen 65.2 artikuluan aurreikusitako
epea igaro eta hurrengo egunean jarriko da indarrean araudi hau.

